
Te marohitanga o ngā whakapainga ake i tā te 
kaunihera ture ā-rohe mō te para  

Ka hanga ture te kaunihera mō te para e pā ana ki te putunga para, ki ngā ratonga kohi rapihi i 
te paeara me ngā papanoho tūmataiti, ki te whakamahinga o ngā ipu para tūmatanui, ki te whai 
raihana hoki a ngā kaikohikohi para me ngā wāhi putu para. Ka āwhina ēnei ture ki te 
whakamauru ake i ngā raruraru e pā ana ki te para, pēnei i ngā ipu e ārai ana i ngā ara hīkoi, i te 
tāhawahawatanga o ngā ipu hangarua nā te para, ka mutu, mā reira e āhei ai tā te kaunihera 
whai raraunga hei āwhina ki te whakatau i ngā whāinga o tā te kaunihera Mahere Para 2024. 
Ko ngā ture o te wā nei kei te Waste Management and Minimisation Bylaw 2019 (Ture ā-Rohe 
2019), kei te Waste Management and Minimisation Bylaw (Collections) Control 2023 (Herenga 
Whakahaere 2023) kei te Containers for Kerbside Collection Control 2013 hoki (Herenga 
Whakahaere 2013). 
He wāhanga ēnei ture nō tētahi anga ā-ture, ā-whai rautaki hoki e whānui ake ana mō ngā mahi, 
mō ngā ratonga me ngā take hei whakaiti, hei whakahaere hoki i te para. Hei tauira:  

• Ko tā te Waste Management and Minimisation Act 2008 he whakatairanga i te
whakaitinga o te para, he whakarite utu mō te tuku para ki te ruapara, he whakatau
anga hoki e pā ana ki te kaitiakitanga o te hautaonga

• Ko tā te Waste Minimisation and Management Plan 2024 i Tāmaki Makaurau, he
whakarite mahi e tutuki ai te para-kore, pēnei i te whakapai ake i ngā ratonga kohikohi
a te kaunihera, pēnei hoki i te raranga kotuinga me te tuku mātauranga

• ko tā te Litter Act 1979 he whakatakoto huarahi e āhei ai te whakarite utu mō ngā hara
iti i te taihara o te tuku para me te porowhiu rapihi

• ko tā te Auckland Unitary Plan he whakatau i ngā waeture mō te tahu, mō te
whakawairākau, mō te tanu hoki i te para, tae atu hoki ki te rua para.

Te marohitanga hei whakapai ake i te tukanga mahi a te kaunihera 

Nō mua tata nei mātou hihira ai i te whaihua o te Ture ā-Rohe me ngā Herenga Whakahaere. E 
whāiti noa iho ana te nuinga o ngā panonitanga e marohitia ana ki ā te tangata mahi tuku para 
o ia rā, ā, ko ētahi atu o ngā panonitanga ka pā ki ngā kaikohikohi para me ngā wāhi putu para
anake.

https://new.aucklandcouncil.govt.nz/content/dam/ac/docs/bylaws/waste-management-minimisation-bylaw-2019.pdf
https://new.aucklandcouncil.govt.nz/content/dam/ac/docs/bylaws/waste-management-minimisation-bylaw-collections-control.pdf
https://new.aucklandcouncil.govt.nz/content/dam/ac/docs/bylaws/containers-for-kerbside-collection-control.pdf
https://www.legislation.govt.nz/act/public/2008/0089/latest/DLM1154633.html
https://new.aucklandcouncil.govt.nz/content/dam/ac/docs/plans/environmental-strategy/waste-minimisation-management-plan-towards-zero-waste.pdf
https://www.legislation.govt.nz/act/public/1979/0041/34.0/DLM33082.html
https://www.aucklandcouncil.govt.nz/en/plans-policies-bylaws-reports-projects/our-plans-strategies/unitary-plan.html


Ko te marohitanga hei whakakapi i te Ture ā-Rohe 2019 me te Herenga Whakahaere 2023, 
hei panoni hoki i te Public Trading, Events and Filming Bylaw 2022 me te Public Safety and 
Nuisance Bylaw 2013 he whakakore hoki i te Herenga Whakahaere 2013. 
Ka whai wāhi hoki ki ngā panonitanga e marohitia ana ko: 

• te whakapainga ake o te Waste Bylaw mā:
o te whakahou i ngā ture e herea ai te kaikohikohi para, me mātua whai raihana, mā

te whakakore i tō te wā nei awere mō te 20 tana, mā te āpiti awere mō ngā para
hauwarea (hei tauira, ko te para mai i tētahi kaihoahoa tipu) mā te whakamāmā, mā
te whakamārama hoki i ngā ture e pā ana ki te anga whai raihana

o te whakawhānui ake i ngā wāhi putu para, me whai raihana i te kaunihera, kia uru
atu hoki ngā wāhi āpiti pēnei i te wāhi putu para tautaiao, i te wāhi putu maitai, i te
wāhi putu tāhiko, i te wāhi putu pararopi, engari ka whāiti hoki te aronga o te
raihana ki te kohinga raraunga

o te whakawhānui ake i ngā kōwhiringa ara mā reira e ruke ai te tangata i te para (hei
tauira, te whakarere i ngā kirihou ngohengohe ki ngā toa hokomaha)

o te āpiti ture e tika ai te putunga me te noho o te para ki te papa, te āpiti ture hoki
mō te kohikohinga o te para i ngā papanoho tūmataiti

o te whakakore i ngā ture kāore e whaitake ana, kāore rānei e whakamahia ana, i ērā
rānei e tāruatia ana (hei tauira, te whakamahi i te Mahere Pāhekoheko ki Tāmaki
Makaurau e aro ana ki te para

• te pai ake o te whakamārama i ngā ture i te Herenga Whakahaere 2023 mō ngā ipu e
whakaaetia ana, mō te para ka tukuna ki ōna momo ipu, mō ngā momo para kāore e
whakaaetia ana, ka taea te hangarua, mō ngā rukenga kai hoki, mō te tuku para ki ngā
ipu para tūmatanui, me te āpiti ture mō te kohinga para i ngā papanoho tūmataiti

• te whakamāmā i te tukanga mahi ā-waeture a te kaunihera mā te whakawhiti i ngā ture
e hāngai ana i te Ture ā-Rohe mō te Para ki ture ā-rohe kē, tae atu ki ngā ture e pā ana
ki ngā tōneke hokomaha, ki ngā mahere mō te para i ngā taiopenga, ki ngā
whakaaetanga mō ngā ipu kohinga koha, me te waiho mātārere ki ngā waka.

E marohitia ana te mau tonu o ētahi atu wāhanga kē o te ture ā-rohe, o ngā herenga 
whakahaere hoki o te wā nei, tae atu ki te here i te tangata kia tuku ia i ana para i runga i tā te 
ture ā-rohe me te herenga whakahaere e kī nei, ā, ko ngā kaikohikohi para me ngā wāhi putu 
para kia mātua whai raihana i te kaunihera e rere tonu ai ngā whakahaere i Tāmaki Makaurau. 

Kāore ētahi ture whāiti mō te para o te hangahanga me te orotā e whai wāhi atu ki te 
marohitanga. Kua whakatau te kaunihera kia haere tonu ngā mahi tūhura i mua i te whakatau 
kia marohitia he ture hou. 

Tukuna mai ki a mātou ō whakaaro 

Atu i te 20 o Hānuere 2026 ki te 22 o Pēpuere 2026, tukuna mai ki a mātou ō whakaaro e pā 
ana ki te marohitanga e whai nei ki te whakapai ake i ngā ture ā-rohe me ngā herenga 
whakahaere mō te para. 
Toro mai ki akhaveyoursay.aucklandcouncil.govt.nz/ e kitea ai he pārongo atu anō, e kitea ai 
hoki te ara whakahoki kōrero mā te tuhituhi rānei, mā te puta ā-tinana rānei, mā te waea rānei. 
Kāore he utu o te toro i te ipurangi e wātea ana i ō tātou whare pukapuka. 

https://www.aucklandcouncil.govt.nz/content/dam/ac/docs/bylaws/waste-management-minimisation-bylaw-2019.pdf
https://www.aucklandcouncil.govt.nz/content/dam/ac/docs/bylaws/waste-management-minimisation-bylaw-collections-control.pdf
https://new.aucklandcouncil.govt.nz/en/plans-policies-bylaws-reports-projects/bylaws/trading-events-public-places-bylaw.html
https://new.aucklandcouncil.govt.nz/en/plans-policies-bylaws-reports-projects/bylaws/public-safety-nuisance-bylaw.html
https://new.aucklandcouncil.govt.nz/en/plans-policies-bylaws-reports-projects/bylaws/public-safety-nuisance-bylaw.html
https://www.aucklandcouncil.govt.nz/content/dam/ac/docs/bylaws/containers-for-kerbside-collection-control.pdf
https://akhaveyoursay.aucklandcouncil.govt.nz/

